
 

 

 

Bentiaraq Ottosen UKA 2023/28 

Atassut 03. oktober 2023 

 

Uunga siunnersuut Ilinniartut ineqarfii pillugit Inatsisartut Inatsisaata allanngortinnissaa 

pillugu Inatsisartut Inatsisaat 
(Ilinniartup toquneranut atasumik ilinniartut inaata attatiinnarallarnissaa, sungiusaammik 

suliffeqarallarnermut atatillugu imaluunniit ilinniariartorneq peqqutigalugu peqannginnermi 

ilinniartunut inissiap atugassiissutiginissaanut pisussaaffiup erseqqissarnera, 

soraarummeerluni naggataarnermi atatillugu nuunnissamik piumasaqaatip 

saneqqunneqarnissaanut periarfissaanera kiisalu oqaatsitigut iluarsiinerit) 

(Meeqqanut, Inuusuttunut, Ilinniartitaanermut, Kultureqarnermut Timersornermut 

Ilageeqarnermullu Naalakkersuisoq) 

 

Siullermeernera 

Naalakkersuisut saqqummiuppaat uunga siunnersuut Ilinniartut ineqarfii pillugit Inatsisartut 

Inatsisaata allanngortinnissaa pillugu Inatsisartut Inatsisaat imatullu Atassut-imit 

oqaaseqarfigissavarput.  

Siunnersuut isumaqatiginarluinnarpoq, ilinniartup toquneraniit ilaqutasa qaavatigut 

artukkerneqannginnissaat anguniarlugu siunnersuut allanngortinneqarnissaa Naalakkersuisut 

suliariniarmassuk. Qaavatigut artukkeeqqiinissaq orniginartanngeqaaq, sulialli pitsaanerusumik 

ingerlanneqassappata soorunalimi susassaqartut tamaasa peqataatinneqarnissaat 

pisariaqarluinnarpoq, uani pineqartut eqqarsaatigalugit ilaqutariit sumiiffigisami saniatigut 

piumasaqarsimappata ikiorserneqassallutik aamma pisinnaatitaaffigisariaqarpaat 

ikiorserneqarnissartik. 

Ilinniartoq qimagussimatillugu ilaqutaasa sivisunerusumik ilinniartut inaaninnissaat anguniarlugu 

nuunnissamut piumasaqaatip sanioqqunneqarnissaanut periarfissat ujartorneqarneranni 

periarfissiisarnissaq pissusissamisoorpoq, taamaaliornikkut ilaqutariit toqqissillutik qaavatigullu 

artukkerneqaratik inissisimassammata.  

Atassummiit una siunnersuut ataatsimiititaliamut susassaqartumut suliareqqitassanngorlugu 

innersuupparput. 


